
                                            Прыметнік 
   Урок 63. Утварэнне, скланенне і правапіс прыналежных прыметнікаў
 Мэта: навучыць утвараць прыналежныя прыметнікі, дапамагчы засвоіць сістэму скланення, навучыць правільна ўжываць склонавыя формы.                       Задачы: паўтарыць прыметы якасных і адносных прыметнікаў; выпрацоўваць уменні вылучаць у тэксце і падбіраць прыналежныя прыметнікі, пісаць вялікую літару ў прыналежных прыметніках, адзначаць выпадкі пераноснага ўжывання; прывіваць любоў да роднай мовы, да роднай зямлі.                                                                                                               Вучэбна-метадычнае забеспячэнне: вучэбны дапаможнік для 6 класа Красней В.П., Лаўрэль Я.М., Рачэўскі С.Р. “Беларуская мова 6 клас” (2015); Тумаш Г.В. “Беларуская мова 6 клас”. Рабочы сшытак (2018); сігнальныя карткі, малюнкі з фразеалагізмамі.              
Эпіграф:  Я не ганю землі чужыя,-                     
                 Хай іх сонца не абміне.
                 Толькі дзе б за морам ні жыў я, 
                 Беларусь мая снілася мне.
                 Так карцела - сляза закіпала, -
                 Каб да сэрца хаця б здалёк
                 Прыплывалі жалейка Купалы, 
                 Багдановічаў васілёк...
                 Гэта ўсё, безумоўна, не нова.
                 А ці трэба, каб новым было
                 Поле бацькава, матчына мова
                 І над хатай буслова жытло?
                                                       Г.Бураўкін “Я не ганю землі чужыя”
                                   Ход урока
1.Арганізацыйны момант.
Уступнае слова настаўніка.
Я вітаю Вас сёння ў горадзе  Прыметным. Сёння мы будзем падарожнічаць на электрарухавіку па-гэтаму гораду, дзе пазнаёмімся з прыналежнымі прыметнікамі, даведаемся, як яны ўтвараюцца, пішуцца і скланяюцца. Вас чакаюць цікавыя і незвычайныя прыпынкі. Мы адпраўляемся.
2. Праверка дамашняга задання. 
Першы прыпынак – станцыя “Дамашняя”.
Франтальнае апытванне (§35, прак. 223).
 3. Мэтаматывацыйны этап. 
Наступная станцыя “Знаёмая”.
З дапамогай сігнальных картак вызначыць разрад прыметнікаў.
Сіні, вясковы, салодкі, Купалавы, дарагі, учарашні, доўгі, дзедаў, пчаліны.
Прыметнікі дзедаў і пчаліны запісаць на дошцы, вызначыць, ад якіх назоўнікаў яны ўтвораны, абазначыць суфіксы.
4. Актуалізацыя ведаў і ўменняў вучняў.
Праблемнае пытанне: ад назоўнікаў якога рода і з дапамогай якіх суфіксаў  могуць утвараюцца прыналежныя прыметнікі?
5. Вывучэнне новай тэмы.
Станцыя “Новая”.
Работа па падручніку.
Практ. 225: знаёмства з табліцай. Увага на правапіс вялікай літары ў прыналежных прыметніках.
Зварот да эпіграфа.
-Вызначце асноўную думку верша.
-Выпішыце прыналежныя прыметнікі, вызначце іх лік, род, абазначце суфіксы.
- Замяніце словазлучэнні “наз.” + “наз.” сінанімічным словазлучэннем “прым.”+ “наз.”
Гадзіннік рыбака, бярлог мядзведзя, лыжы Мішы, дупло вавёркі, акуляры бабулі, косы Валі. 
6. Праверка разумення вывучанага. 
Станцыя “Вучнёўская”. 
Работа ў рабочым сшытку .Тумаш Г.В. Беларуская мова. 6 клас. (2018).
Практ.84 с.79 (1варыянт) і практ.85 на с.80(2варыянт).
Індывідуальнае заданне
Выпішыце словазлучэнні толькі з прыналежнымі прыметнікамі, абазначце ў іх суфіксы.
Бацькаў сын, начное дзяжурства, Алесеў партрэт, Жанін смех, сталёвыя рэйкі, дзедаў кажух, друкарскі цэх, мышыны хвост, духмяны хлеб, гліняны збан, вядомы пісьменнік, Кастусёвы сябры.
Практ. 227: знаёмства з табліцай скланення прыналежных прыметнікаў.
Вусна праскланяць па варыянтах словазлучэнні: братаў сябар, маміна ўсмешка, буславы крылы.  
7. Фізкультхвілінка.
Вучні перадаюць мяч, ужываючы словазлучэнне з прыналежным прыметнікам : Алёніна хустка, Васеў падручнік, Андрэева паліто і г.д.
8. Замацаванне вывучанага. 
Станцыя “Прыметная”.
Работа па падручніку.
Практ. 228 (1-2) сказы запісываюць на дошцы.
Работа ў рабочым сшытку. Тумаш Г.В. Беларуская мова. 6 клас. (2018).
 Практ.86 с.80.
-Дапісаць прапушчаныя прыметнікі  пад малюнкамі  з фразеалагізмамі.
(Праметэеў) агонь, (Фількава) грамата, (Ахілесава) пята, (Гордзіеў) вузел, (Арыядніна) ніць,  (Сізіфава) праца.
9. Падагульненне і сістэматызацыя вывучанага. 
Станцыя “Паспяховая ”.  
-Запісаць словазлучэнні па-беларуску.
Заичья избушка, отцовский совет, дочь Веры, Димина тетрадь, брат тёти, мамино платье.
Работа каля дошкі.
-Аднесці словазлучэнні з прыметнікам да пэўнага разрада.
Воўчае логава, воўчы позірк, воўчае футра, бабровая шапка, бабровая хатка, бабровыя вочкі, курыны розум, курыны корм, курыны грэбень.
10. Дамашняе заданне.
§36, прак. 229.
11. Падвядзенне вынікаў.
Станцыя “Дасканалая”.
Выстаўленне і каменціраванне адзнак.
11. Рэфлексія.
Завяршыць фразу: што новага даведаліся на ўроку?
У канцы ўрока гучаць радкі з верша Генадзя Бураўкіна “Слова наша роднае, хапала” :     Мова продкаў нашых і нашчадкаў –
                     Шэпт дубровы і пчаліны звон, -
                     Нам цябе ласкава і ашчадна
                     Спазнаваць ажно да скону дзён,
                     Па чужых краях не пабірацца,
                     Не аддаць цябе на забыццё,
                     Наша невычэрпнае багацце, 
                     Наша несмяротнае жыццё.
	                       

                      



